
Annotatsiya: Ushbu maqolada tibbiyot terminologiyasini o’rganishda lotin tili ot, sifat, son va 

fe’l so’z turkumlarining lug’at shaklida berilgan komponentlar haqida so’z yuritiladi. Bu 

komponentlar qanday qo’shimchalar bilan yasalishi va lug’at yodlashda ushbu komponentlar bilan 

yodlash zarurligi aytib o’tiladi. 

Kalit so’zlar: lug’at shakl, ot, sifat, son, fe’l, rod qo’shimchalari, komponentlar. 

 

Lotin tili va tibbiyot terminologiyasi modulida lotin tili ot, sifat, son va fe‟l so‟z turkumlari va ularning 

grammatik kategoriyalari reja asosida o‟qitiladi. Lotin tilining grammatikasi sifatida anatomik 

terminologiya bo‟limida ot, sifat va son so‟z turkumlari chuqur o‟rganiladi. Berilgan so‟z 

turkumlarining lug‟at shakllari qanday komponentlardan iborat bo‟lishini bilish va lug‟at yodlashda 

komponentlari bilan yodlashga katta ahamiyat berish kerak bo‟ladi. 

Lotin tilida mustaqil so‟z turkumlaridan birinchisi bo‟lgan otlar 5 xil turlanishga ega bo‟ladi. Turlanish 

– bu otlarni bosh (Nominativus Singularis) va qaratqich kelishigi (Genetivus Singularis)ga qo‟yish 

bilan yasaladi. 1-turlanish otlariga -a qo‟shimchasi bilan tugaydigan jenskiy roddagi otlar taalluqli 

bo‟lib, qaratqich kelishigida ular -ae qo‟shimchasini oladi. Shundan kelib chiqib, otlarning lug‟at 

shakli quyidagi komponentlardan iborat bo‟ladi: otlar qaratqich kelishigining birlikdagi qo‟shimchasi 

va otning rodi ko‟rsatilgan holda bosh kelishik birlikda yoziladi. Masalan: planta, ae f - o‟simlik, 

musculus, i m – mushak va h. 3-turlanish otlariga uchalla roddagi otlar kirganligi va ular ko‟pchiligini 

tashkil qilganligi uchun ularning lug‟at shakli turlicha qo‟shimchalardan iborat bo‟ladi. Turlicha 

bo‟lishi esa bosh kelishikdagi qo‟shimchasiga bog‟liq bo‟ladi. Masalan: liquor, oris m –suyuqlik; 

pulmo, onis m- o‟pka; cervix, icis m- bo‟yin; articulatio, onis f-bo‟gim; facies, ei f - yuza.  

Lotin tili sifatlari ikki guruhga bo‟linganligi va xuddi otlarda rodlar bo‟lganidek lug‟atda I guruh 

sifatlari mujskoy rod shaklida yoziladi va so‟zning yonida jenskiy hamda sredniy rod qo‟shimchasi 

ko‟rsatiladi. Masalan: albus, a, um- oq; rectus, a, um- to‟g‟ri; palatinus, a, um- tanglayga oid va h. -

er qo‟shimchasi bilan tugaydigan ba‟zi sifatlar jenskiy va sredniy rodlarni hosil qilishda -e harfini 

yo‟qotadi, ba‟zilari esa saqlab qoladi. Masalan: “qora rang” lotinchada niger tarzida tarjima qilinadi 

va lug‟atda niger, gra, grum holida yoziladi. Chap tomon - sinister, tra, trum; erkin- liber, era, erum 

va h.  

Tibbiyot terminologiyasida II guruh sifatlari ko‟pchilikni tashkil qiladi, chunki bunday sifatlar otga 

sifat yasovchi qo‟shimchalar –aris yoki –alis qo‟shish bilan yasaladi. II guruh sifatlari, ya‟ni mujskoy 

va jenskiy rodda bir xil qo‟shimchaga ega bo‟lgan sifatlarning lug‟at shakli ikki komponentdan: 

mujskoy va jenskiy rodda bir xil shakldan va sredniy rod qo‟shimchasidan iborat. Masalan: vertebralis, 

e- umurtqaga oid, dentalis, e- tishga oid, cerebralis, e-miyaga oid va h. 

Lotin tilida sonlar asosan sanoq va tartib sonlarga bo‟linganligi uchun lug‟at shakli quyidagi 

komponentlardan iborat bo‟ladi. Tartib sonlar xuddi sifatning rod qo‟shimchalari kabi qo‟shimchaga 

ega bo‟ladi. Masalan: “birinchi” tartib soni primus deb tarjima qilinadi. Lug‟at shakli quyidagicha: 

primus, a, um- birinchi; secundus, a, um- ikkinchi va h. Sonlar 3 ta rod qo‟shimchalari bilan beriladi. 

Tibbiyot terminologiyasida fe‟llar 4 xil tuslanishga ega bo‟ladi. Fe‟lning lug‟at shaklida fe‟l hozirgi 

zamon I shaxsda -o qo‟shimchasi bilan to‟liq yoziladi. Fe‟lning noaniq shaklining oxiriga tuslanish 

qo‟shimchalari yoziladi va fe‟l qaysi tuslanishdaligi raqam bilan ko‟rsatiladi. Masalan: signo, are I- 

belgilamoq, recipeo, ere II- olmoq, audio, ire IV- eshitmoq, vivo, ere II-yashamoq.  

Tibbiyot ta‟lim muassasalari talabalari Tibbiyot terminologiyasi modulini o‟rganish jarayonida lotin 

tili grammatikasini puxta o‟zlashtirishlari uchun lug‟at yodlashlari kerak bo‟ladi.  

